
Еўразьвяз 
заклікаў Беларусь 
ня ўводзіць 
шэраг новых 
законапраектаў
"З вялікім непакоем мы пры-

маем да ведама зацьверджаны 
ў беларускім парламенце праект 
паправак да закону аб грамадзкіх 
арганізацыях, нацэлены на між-
народную падтрымку беларус-
кай грамадзянскай супольнасьці 
і палітычнай апазіцыі", – заявіла 
Мая Качыянчыч, прэс-сакратар 
вярхоўнага прадстаўніка ЕЗ па 
замежных справах і палітыцы 
бясьпекі Кэтрын Эштан.

Яна адзначыла, што новы за-
конапраект "мае на ўвазе далей-
шае ўзмацненьне жорсткасьці 
абмежаваньняў на дзейнасьць 
у краіне грамадзянскай суполь-
насьці і палітычнай апазіцыі, 
якія ўжо дзейнічаюць у скла-
даных умовах і якія зьяўляюцца 
аб'ектам абмежавальных пра-
вілаў рэгістрацыі".

Прэс-сакратар таксама нага-
дала, што беларускі парламент 
прыняў папраўкі ў закон аб ма-
савых мерапрыемствах, якія аб-
мяжоўваюць правы грамадзя наў 
Беларусі на свабоду выказвань-
ня і сходаў.

 "Мы таксама занепакоеныя 
бягучым разглядам законапра-
екту аб органах дзяржаўнай 
бясьпекі, які можа пашырыць 
рэпрэсіўныя паўнамоцтвы КДБ", 
– сказала Качыянчыч.

 "ЕЗ заклікае Беларусь ня 
ўводзіць у дзеяньне гэтыя тры 
законапраекты, улічваючы, што 
яны сталі б сур'ёзным крокам 
назад ў сферы правоў чалавека 
і вяршэнства закону ў Беларусі. 
Мы працягнем сачыць за сітуа-
цыяй і гатовыя да адпаведных 
дзеяньняў", – заявіла прэс-са-
кратар Кэтрын Эштан.

Гэта толькі пачатак?..
Нягледзячы на моцны дождж, у 

Народным сходзе ў Менску 8 каст
рычніка ўзялі  ўдзел каля тысячы ча
лавек. На акцыі выступілі Віктар Іваш
кевіч, Генадзь Фядыніч, былы палітвя
зень Зьміцер Дрозд. Па закліку Вікта
ра Івашкевіча, удзельнікі Народнага 
сходу прагаласавалі за шэраг патра
баваньняў, якія вырашана перадаць 
ва ўрад і адміністрацыю прэзідэнта. 
Івашкевіч заклікаў удзель нікаў сходу 
сабрацца на наступны сход 12 ліста
пада на плошчы Бангалор. Акцыя 

скончылася затрымань нем 12 чала
век, 9 з якіх – прадстаўнікі анархісцка
га руху. У рэгіёнах акцыі былі нешмат
люднымі, а ў некаторых гарадах уво
гуле не адбыліся. 

У Віцебску ў Народным сходзе 
ўдзельнічала 300 чалавек, у Гомелі 
– 400, Берасьці – 250, Магілёве – 
250, Бабруйску – 200, Жлобіне – 100, 
Баранавічах – 100, Глыбокім – 80, 
Оршы – 70, Полацку – 60, Навапо
лацку – 50, Вялейцы – 50, Слоніме 
– 30, Слуцку – 20, Кобрыне – 10...

Менск, 8 кастрычніка 2011 году.

Менск, 8 кастрычніка 2011 году.

Мы, прадстаўнікі арганіза
цыяў грамадзянскай супольнась
ці Беларусі, лічым, што закана
даўчыя акты, якія цяпер разгля
даюцца і прымаюцца ў парламен
це Рэспублікі Беларусь, маюць  
відавочна антыправавы харак
тар, скіраваныя на празьмернае 
абмежавань не правоў і свабодаў 
грамадзя наў, перашкаджаюць 
нармальнаму грамадзкаму дыя
логу і распальваюць канфранта
цыю ў Беларусі. 

1. Праект Закону Рэспублікі 
Беларусь "Аб унясеньні зьменаў 
і дапаўненьняў у Закон Рэспублікі 
Беларусь "Аб масавых мера
прыемствах у Рэспубліцы Бела
русь" стаў прадметам абгрунтава
най крытыкі з боку грамадзкасьці, 
аднак быў прыняты сёлета 3 кас
трычніка Палатай прадстаўнікоў 
адразу ў двух чытаньнях у выгля
дзе, які парушае права грамадзя
наў на мірныя сходы, гарантава
нае як Канстытуцыяй Рэспублікі 
Беларусь, так і базавымі нормамі 
міжнароднага права, уводзіць ад
міністрацыйную адказнасьць гра
мадзянаў за бязьвінныя дзеяньні 
і бязьдзеяньне. 

2. Праект Закону Рэспублікі 
Беларусь "Аб унясеньні дапаў
неньняў і зьменаў у некаторыя 
законы Рэспублікі Беларусь" быў 
распрацаваны, унесены ў парла
мент і прыняты сёлета 3 кастрыч
ніка Палатай прадстаўнікоў ад
разу ў двух чытаньнях, без пуб
лічнага абмеркаваньня. Гэты за
кон стварае новыя падставы для 
крымінальнага перасьледу ак
тывістаў грамадзянскай суполь
насьці і ўдзельнікаў мірных ма
савых акцыяў, парушае свабо
ду выказваньня, свабоду сходаў, 
свабоду аб’яднаньняў. 

3. Трывогу і абурэньне выклі
кае таксама ўнесены ў парламент 
праект Закону Рэспублікі Бела
русь "Аб унясеньні зьменнаў і да
паўненьняў у Закон Рэспублікі Бе
ларусь "Аб органах дзяржаўнай 
бясьпекі Рэспублікі Беларусь",  
які значна пашырае паўнамоцтвы 
сьпец службаў, робіць іх бескан
трольнымі і фактычна ставіць іх 
панад законам. 

Мы, прадстаўнікі арганізацыяў 
грамадзянскай супольнасьці Бе
ларусі, лічым, што гэтыя праек
ты актаў заканадаўства супярэ
чаць міжнародным прававым 
абавязальніцтвам Рэспублікі Бе
ларусь у галіне правоў чалавека, 
зьяўляюцца неканстытуцыйнымі 
і палітычна шкоднымі для краіны.

Як стала вядома, ініцыявань
не зьменаў у Законы "Аб па
літычных партыях", "Аб грамадз
кіх аб’яднаньнях", у Крымінальны 
кодэкс і ў Кодэкс аб адміністра
цыйных правапарушэньнях было 
зьдзейсьненае Саветам міністраў 
яшчэ ў чэрвені бягучага году. Ад
сутнасьць грамадзкага абмерка
ваньня гэтых надзвычай важных 
актаў, а таксама іх прыняцьцё не
празрыстым і непублічным парад
кам ёсьць яшчэ адным сьведчань
нем неправавога характару гэтых 
паправак, прыняцьце якіх не было 
выклікана аб’ектыўнымі патрэба
мі грамадзкага жыцьця.  

Мы таксама лічым, што пры
няцьцё гэтых дакументаў скіра
ванае на запалохваньне бела
рускай грамадзкасьці, якое ста
віць пад пагрозу вяртаньне краіны 
на шлях нармальнага развіцьця і 
заганяе яе ў стан самаізаляцыі. 
Прыняцьцё такога рэпрэсіўнага 
заканадаўства будзе азначаць 
легалізацыю гвалтоўных метадаў 
барацьбы з палітычнымі апанен
тамі,  створыць у краіне атмасфе
ру страху, падштурхне грамадз
тва да радыкалізму і зробіць не
магчымым канструктыўны гра
мадзкі дыялог. На ініцыятарах 
прыняцьця гэтых законапраектаў, 
а таксама на іх распрацоўшчыках, 
дэпутатах Палаты прадстаўнікоў і 
чальцах Савету Рэспублікі паля
гае адказнасьць за такія наступ
ствы неабдуманай заканатворчай 
дзейнасьці. 

На падставе выкладзенага і 
грунтуючыся на прынцыпах Усе
агульнай дэкларацыі правоў ча
лавека і Міжнароднага пакту аб 
грамадзянскіх і палітычных пра
вах, згодна з нормамі артыку
лу 59 Канстытуцыі, паводле яко
га дзяржава абавязаная ўжы
ваць усе даступныя ёй захады 
для стварэнь ня ўнутранага па
радку, неабходнага для поўнага 
ажыцьцяўленьня правоў і свабо
даў грамадзянаў Рэспублікі Бела
русь, мы, прадстаўнікі арганіза
цыяў грама дзянскай супольнасьці 
Беларусі, настойліва заклікаем:

– Прэзідэнта Рэспублікі Бела
русь – адмовіцца ад падпісаньня 
спрэчных Праекту Закону Рэс
публікі Беларусь "Аб унясеньні 
зьменаў і дапаўненьняў у Закон 
Рэспублікі Беларусь "Аб масавых 
мерапрыемствах у Рэспубліцы 
Беларусь" і Праекту Закону Рэс
публікі Беларусь "Аб унясеньні 
дапаўненьняў і зьменаў у нека
торыя законы Рэспублікі Бела
русь", вярнуўшы іх у парламент 
для дапрацоўкі;

– Палаты парламента – пра
весьці публічнае абмеркаваньне 
праекту Закону Рэспублікі Бела
русь "Аб унясеньні зьменаў і да
паўненьняў у Закон Рэспублікі Бе
ларусь "Аб масавых мерапрыем
ствах у Рэспубліцы Беларусь" і 
праекту Закону Рэспублікі Бела
русь "Аб унясеньні дапаўнень
няў і зьменаў у некаторыя законы 
Рэспублікі Беларусь", не хава
ючы ад грамадзкасьці сапраўд
ных прычынаў, якія пабуджаюць 
органы выканаўчай і прадстаўні
чай улады ўводзіць гэтыя зьмены 
ў заканадаўства;

– Савет міністраў – адклікаць 
з парламенту праект Закону Рэс
публікі Беларусь "Аб унясеньні 
зьменаў і дапаўненьняў у Закон 
Рэспублікі Беларусь "Аб органах 
дзяржаўнай бясьпекі Рэспублікі 
Беларусь";

– Канстытуцыйны суд – ска
рыстацца правам канстытуцый
нага кантролю дзеля прадухілень
ня парушэньня канстытуцыйных 
правоў і свабодаў грамадзянаў, 
выкліканых прыняцьцем праекта 
Закону Рэспублікі Беларусь "Аб 
унясеньні зьменаў і дапаўненьняў 
у Закон Рэспублікі Беларусь "Аб 
масавых мерапрыемствах у Рэс
публіцы Беларусь" і праекту За
кону Рэспублікі Беларусь "Аб уня
сеньні дапаўненьняў і зьменаў у 
некаторыя законы Рэспублікі Бе
ларусь", а таксама праекту Зако
ну Рэспублікі Беларусь "Аб уня
сеньні зьменаў і дапаўненьняў 
у Закон Рэспублікі Беларусь "Аб 
органах дзяржаўнай бясьпекі Рэс
публікі Беларусь".

Людміла ГРАЗНОВА, Праваабарончы альянс
Алег ГУЛАК, РПГА "Беларускі хельсінскі камітэт"
Уладзімір КОЛАС, Рада беларускай інтэлігенцыі
Жанна ЛІТВІНА, ГА "Беларуская асацыяцыя журналістаў"
Марыя МАРТЫСЕВІЧ, РГА "Беларускі ПЭН-цэнтр"
Сяргей МАЦКЕВІЧ, Асамблея няўрадавых дэмакратычных арганізацыяў
Вольга СМАЛЯНКА, Цэнтр прававой трансфармацыі
Валянцін СТЭФАНОВІЧ, Праваабарончы цэнтр "Вясна"
Аляксей ШЭІН, Грамадзкая ініцыятыва "За свабоднае веравызнаньне"
Аляксандр ЯРАШУК, Беларускі кангрэс дэмакратычных прафсаюзаў
Алена ТАНКАЧОВА, Цэнтр прававой трансфармацыі

Аб пагрозе абмежаваньня правоў чалавека
Заява лідараў арганізацыяў грамадзянскай супольнасьці Беларусі

2 кастрычніка на ўрачыстай 
цырымоніі закрыцьця V Між
народнага фестывалю права
абарончых фільмаў у Бішке
ку старшыня ПЦ "Вясна" і віцэ
прэзідэнт Міжнароднай Федэра
цыі за правы чалавека Алесь 
Бяляцкі ўзнагароджаны дыпло
мам "За мужнасьць і барацьбу 
за свабоду".

Узнагароду праваабаронцу, 
які па палітычна матываваных 
прычынах утрымліваецца пад 
вартай, арганізатары фестыва
лю перадалі праз сябру міжна
роднага журы з Беларусі Паліну 
Сцепаненка. 

У знак праваабарончай салі
дарнасьці ў кінатэатры "Манас" 
удзельнікам і гледачам фестыва
лю была прэзентаваная даку
ментальная стужка пра асобу і 

"Сітуацыя праваабаронцаў па 
ўсім сьвеце застаецца крытыч
най. Прыкладам таму служыць 
сітуацыя майго сябра і калегі, бе
ларускага праваабаронцы Алеся 
Бяляцкага, віцэпрэзідэнта FIDH, 
арыштаванага 4 жніўня гэтага 
году, які ўсё яшчэ неабгрунтава
на знаходзіцца пад вартай.  Дык
татары трымаюцца адзін за адна
го, тое ж павінны рабіць і мы! Між
народная супольнасьць павінна 
ня толькі выкарыстоўваць усе 
наяўныя сродкі па абароне пра
воў чалавека і дэмакратыі, але і 
ўзмацняць іх, рашуча і згуртава
на. Што ж такое дыялог, калі ён 
не заснаваны на павазе правоў 
чалавека і ўсіх тых, хто абараняе 
іх, часта з рызыкай для ўласна
га жыцьця? Алесь  Бяляцкі паві
нен быць неадкладна вызвалены 
і атрымаць магчымасьць працяг
ваць сваю мужную і легітымную 
працу, так патрэбную людзям яго 
краіны і ўсяго рэгіёну", – заявіла 
Шырын Эбадзі.

Падчас прэсканферэнцыі, 
якая прайшла 5 кастрычніка ў 
Брусельскім офісе Міжнарод
най Федэрацыі за правы ча
лавека (FIDH), Шырын Эбадзі,  
якая прыехала ў Брусель па 
запрашэнь ні кіраўніка Еўрака
місіі Жазэ Мануэла Барозу, такса
ма згадала справу Бяляцкага, 
узяўшы ў рукі яго партрэт: "Хачу 

Віцэ-прэзідэнт 
Бундэстагу 
прымае апеку над 
Алесем Бяляцкім
Катрын Герынг-Экард, віцэ-

прэзідэнт Бундэстагу Германіі, 
афіцыйна ўзяла апеку над Але-
сем Бяляцкім.

"Як і беларускія, а таксама 
міжнародныя праваабарончыя 
арганізацыі, я мяркую, што яго 
ўтрымань не пад вартай зьяўляец-
ца палітычна матываваным і мае 
намер перашкодзіць яго законнай 
дзейнасьці ў якасьці праваабарон-
цы. Вось ужо больш за два меся-
цы Алесь Бяляцкі знаходзіцца ў 
вязьніцы, а ў цяперашні час яму не 
дазваляецца пісаць і атрым ліваць 
лісты. Таму я лічу Алеся Бяляцкага 
вязьнем сумленьня прэзідэнта Лу-
кашэнкі і заклікаю да яго неадклад-
нага і безумоўнага вызвалень ня 
і гарантаванай бясьпекі ягонаму 
жыцьцю і фізічнаму стану", – зая-
віла Катрын Герынг-Экард.

сказаць таксама з нагоды сіту
ацыі ў Беларусі. Гэта фатаграфія 
майго беларус кага калегі Алеся 
Бяляцкага. У дадзены момант 
ён знаходзіцца ў турме", – зая
віла Шырын Эба дзі. "Мяне вель
мі засмуціла вест ка пра тое, што 
дзьве дзяржавы сябры Еўрапей
скага Зьвязу, Літва і Польшча,  
дапамаглі беларускім уладам 
арыштаваць Алеся Бяляцкага", 
– дадала яна.

Адна з самых вядомых у сьве
це дысідэнтаў, лаўрэат Нобе
леўскай прэміі міру 1991 году Аун 
Сан Су Чжы з Бірмы далучылася 
да міжнароднай кампаніі ў аба

рону перасьледаванага ўладамі 
Беларусі праваабаронцы, віцэ
прэзідэнта Міжнароднай Федэра
цыі за правы чалавека Алеся Бя
ляцкага. Даведаўшыся пра сітуа
цыю з вядомым беларускім пра
ваабаронцам, Аун Сан Су Чжы 
падтрымала яго, накіраваўшы ў 
менскае СІЗА паштоўку са сло
вамі салідарнасьці:

"Дарагі Алесь, 
Спадзяюся ты зусім-зусім 

хутка выйдзеш на волю і апы-
нешся сярод тваіх родных і 
сяброў, якіх у цябе вялікая ко-
лькасьць ва ўсім сьвеце. 

З найлепшымі пажаданьнямі, 
Аун Сан Су Чжы".

Вызваліць неадкладна...
Лаўрэаткі Нобелеўскай прэміі міру Шырын Эбадзі 
і Аун Сан Су Чжы выступілі ў падтрымку Алеся Бяляцкага

Алесь Бяляцкі ўзнагароджаны дыпломам 
"За мужнасьць і барацьбу за свабоду"

дзейнасьць гэтага выбітнага ча
лавека – "Сьвечка праўды Але
ся Бяляцкага", сцэнарыстам якой 
зьяўляецца Паліна Сьцепаненка.

V Міжнародны фестываль да
кументальных фільмаў па пра
вах чалавека "Бир Дуйно Кыргыз
стан" праходзіў у Бішкеку з 27 ве
расьня па 2 кастрычніка. Аргані
затарам выступіў праваабарончы 
цэнтр "Грамадзяне супраць ка
рупцыі" пры падтрымцы міжна
родных арганізацыяў. У праграме 
фестывалю дэманстраваліся 29 
фільмаў з 16 краінаў сьвету па тэ
мах: "Герой нашага часу / Кіргізскі 
вобраз міру", "Улада, грамадз тва, 
закон, карупцыя", "Пра вы дзя
цей і моладзі", "Правы чалавека 
ў перыяд папярэдняга заключэ
ньня пад варту", "Выратуй і за
хавай", "Правы жанчын".

Шырын ЭБАДЗІ.

Мы размаўлялі з Алесем Бя
ляцкім для праграмы "Бацькі і дзе
ці незалежнасьці" за месяц да яго
нага арышту. Часу было крытычна 
мала, каб апісаць апошнія 30 га
доў. Але ў Бяляцкага ёсьць выдат
ная здольнасьць: у кожнай асоб
най дэталі ён бачыць усю карціну 
цалкам; за кожнай датай і падзе
яй – тыя рухаючыя сілы, якія мя
няюць гістарычныя эпохі і сьвядо
масьць людзей.

Праз уласную біяграфію ён здо
леў у некалькі штрыхоў стварыць  
пераканаўчую панараму таго, што, 
чаму і як адбывалася і адбываец
ца з намі. Напэўна, гэта было ня 
так і складана, бо ў большасьці з 
падзеяў ён удзельнічаў асабіста. 
Але захапляла абсалютна бліску
чая інтэлектуальная разьняволе
насьць, з якой ён апераваў скла
данымі сацыяльнапалітычнымі 
феноменамі, спалучаў факты, 
тут жа іх аналізаваў і прыходзіў 
да нестандартных высноваў. Дзя
куючы Бяляцкаму адасобленыя 
паміж сабою падзеі ўтварылі для 
мяне пасьлядоўную повязь, зма
цаваную руплівай працай, верай і 
адданасьцю іх удзельнікаў, у тым 
ліку і Алеся Бяляцкага.

– Немагчыма, каб на пустым 
полі адразу вырас добры ўраджай, 
– кажа Алесь Бяляцкі. – А тое, 
што пакінула на ім камуністычная 
ўлада пасьля 70 гадоў у Беларусі 
можна назваць такой выпаленай 
зямлёй... Былі часы ў канцы 80х 
гадоў, калі мы літаральна ведалі 
адзін аднаго ў твар… А на пачат
ку 90х гэта ўжо хутка зьмянілася 
– зьявіліся тысячы і дзясяткі ты
сячаў… Мы займелі ўстойлівую 
пад трымку ў грамадзтве. Фактыч
на шмат у чым летуценны рух, які 
абапіраўся толькі на нейкія аска
балкі, што засталіся ад ранейшых 
традыцыяў палітычных, культур
ных, займеў вельмі цьвёрды грунт. 
Цяпер мы маем сваіх 2530 адсот
каў падтрымкі... І менавіта тады 
яны высьветліліся, менавіта тады 
яны фармаваліся. І гэта ня мала. 
Гэта мільёны людзей, якія адна
значна бачаць Беларусь іншай".

Алесь Бяляцкі: 
Партрэт на фоне кратаў
"Спачатку яны цябе не заўважаюць. Пасьля сьмяюцца 
з цябе. Пасьля змагаюцца з табою. А пасьля ты 
перамагаеш". Гэта вядомы выраз Махатмы Гандзі. 
Ён апісвае шлях кожнага, хто разумее, што ўласная 
годнасьць ня зьдзейсьненая, пакуль прыніжаецца 
годнасьць іншых. Ствараючы партрэт 
Алеся Бяляцкага, я іду ўсьлед за словамі гэтага важнага 
для мяне чалавека. Побач з ягонай выявай я хацела б 
разьмясьціць і свой малюнак.

Гэтая характэрная ўпэўне
насьць, якая ў 1981, відаць, была 
толькі асабістым унутраным поклі
чам, прымусіла звычайнага студэн
та Гомельскага дзяржаўнага ўнівер
сітэту Алеся Бяляцкага загаварыць 
пабеларуску. Юначае захапленьне 
роднай літаратурай стала грама
дзянскім учынкам. Ён быў адзін, і з 
яго сьмяяліся, але хутка перасталі. 
Калі ў 1984 годзе Бяляцкі сканчаў 
універсітэт, пабеларуску на філа
лягічным факуль тэце гаварылі ўжо 
некалькі дзясяткаў чалавек.

У пошуках аднадумцаў у 1982м  
Алесь пазнаёміўся з менскімі Май
строўцамі – Вінцуком Вячоркам, 
Сяргеем СокалавымВоюшам, 
Сяргеем Запрудзкім, Алесем Су
шам… Тагачасныя ўмовы яшчэ не 
дазвалялі маладым публічна заяў
ляць пра свае палітычныя перака
наньні. Праз сумесныя сьпевы і па
ганскія карагоды майстроўцы гур
тавалі вакол сябе людзей і такім 
чынам легалізавалі сваю дзей
насьць. Што, аднак, не пазбаўля
ла іх ад увагі КДБ. Але ўнутры гурт
ка існавала таемнае кола тых, хто 
ўжо тады ставіў перад сабою па
літычныя задачы – стварэньне 
нацыянальнай дзяржавы, укара
неньне прынцыпаў дэмакратыі і 
правоў чалавека. Паводле словаў 
Бяляцкага, першыя спробы гэтага 
пакаленьня сфармуляваць сваю 
палітычную пазіцыю адбыліся ме
навіта тады, а моладзевы рух раз
ьвіваўся па адмыслова распраца
ваным "плане".

– Мы прынялі пастанову разь
бегчыся па няўрадавых арганіза
цыях і стварыць іх, – гаворыць  Алесь 
Бяляцкі. –  Гэта была рэаль ная па
станова і кожны мусіў там праца
ваць. І мы разьбегліся і ства рылі.

У сьнежні 1986 Алесь Бяляцкі 
разам з сябрам яшчэ студэнцкіх 
часоў Анатолем Сысом заснава
лі "Тутэйшых". Сітуацыя мяняла
ся настолькі імкліва, што патрэба 
камуфляваць нацыянальнае ад
раджэньне культурніцкай актыў
насьцю зьнікла вельмі хутка. Праз 
два месяцы "тутэйшых" было ўжо 
100 чалавек, а за наступны 1987ы  

год сетка арганізацыі пакрыла ўсю 
Беларусь.

"Тутэйшыя" былі маленькай 
дзяржавай. Алеся Бяляцкага абра
лі старшынём, Анатоля Сыса – 
адказным за паэзію, Адаму Гло
бусу аддалі прозу, а іншыя роды 
літаратуры таксама займелі сваіх 
кіраўнікоў... З такім жа посьпехам 
яны маглі б падзяліць паміж са
бою міністэрскія партфелі, пошту, 
тэлефон і тэлеграф. У праграм
ным Маніфэсьце "Тутэйшыя" су
працьпаставілі сваю свабодную 
творчасьць сэрвільнай прадук
цыі савецкіх "майстроў слова". 
Гэта ўжо была палітычная зая
ва: адмаўляючыся забясьпеч ваць 
патрэбы камуністычнай дзяржа
вы літаратары нібыта заяўлялі пра 
магчымасьць існаваньня дзяржа
вы іншай. Хаця Алесь кажа, што 
незалежнасьць тады ўяўлялася 
фантастыкай.

– Я тады ў сваім жыцьці ня ду
маў, што дажыву нават да таго 
часу, калі Беларусь будзе неза
лежнай... – кажа Алесь.

 Пад кіраўніцтвам Бяляцкага 
"Тутэйшыя" хутка займелі лідарскі 
голас у тагачасным моладзевым 
руху. Яны бралі ўдзел у першых 
незалежных мітынгах ужо ў 1987 
годзе. А ў сьнежні гэтага ж году на 
Першым вальным Сойме Канфе
дэрацыі беларускіх суполак, на 
які сабралася каля 100 моладзе
вых арганізацыяў, зыніцыявалі 
стварэнь не аб’яднаньня беларус
кай моладзі. Прынятая на сойме 
праграма палітычных пераўтва
рэньняў лягла ў аснову будучай 
праграмы БНФ.

У адзін дзень 19 кастрычніка 
1988 году Бяляцкі стаў сузасна
вальнікам першай праваабарон
чай арганізацыі "Мартыралог Бе
ларусі" і сябрам арганізацыйнага 
камітэту БНФ. Яму было 26 гадоў.

– Моладзевыя суполкі сталі 
кась цяком БНФ, – гаворыць Алесь  
Бяляцкі. – І праца па стварэньні 
палітычнай арганізацыі лягла фак
тычна на нашыя плечы – юнакоў 
і дзяўчат, якім было ад 20 да 27… 
Выйсьця не было, таму што струк
тураванага старэйшага пакалень
ня перад намі не было.

Літаральна праз пару тыдняў 
30 кастрычніка 1988 году ў Мен
ску адбылося легендарнае шэсь
це Дзяды. Бяляцкага тады затры
малі як арганізатара і далі штраф 
у 200 савецкіх рублёў.

Бяляцкі апісвае канец 80х 
як "сьмешны" час. Скончыўшы 

асьпірантуру, не было  нават раз
мовы пра тое, каб абараняць ды
сертацыю, і ніводзін з абласных 
інстытутаў, куды разьмяркоўвалі
ся былыя асьпіранты, не хацеў 
браць Бяляцкага на працу. Так ён 
аказаўся малодшым навуковым 
супрацоўнікам музею гісторыі бе
ларускай літаратуры:

– Гэта як раз 1989ы год, калі 
пайшла кампанія з Масквы, што бу
дзем выбіраць усіх дырэктараў. Ну і 
абвясьцілі выбары дырэктара музея 
Багдановіча. Было чатыры канды
даты. Выбіралі калектывы, прычым, 
і калектыў прагаласаваў за мяне. Я 
стаў дырэктарам. Усё проста."

10 гадоў працы ў музеі (з 1989 
па 1998), можа, найбольш плённы 
час для Бяляцкага, калі асабістае 
жаданьне займацца літарату
разнаўствам і творчасьцю ідэаль на 
спалучалася з грамадзкапалітыч
нымі мэтамі. І гэта працавала.

Музей трэба было будаваць "з 
нулю", з голых сьценаў – ва ўмовах 
та тальнага дэфіцыту і непаразу
мень ня з уладай. Бяляцкаму гэта 
ўдалося. Да таго ж з 1992 па 1996 
год ён быў дэпутатам Мінскага 
гарсавету, што дазваляла адстой
ваць грамадз кія інтарэсы на зусім 
іншым узроўні.

За першыя пяць гадоў існавань
ня з аднаго музею ўзьнікла чатыры: 
"Беларуская хатка" на вуліцы Рабко
раўскай у Менску, музейсядзіба М. 
Багдановіча ў Ракуцёўшчыне, экс
пазіцыя ў Яра слаўлі і галоўны буды
нак музею М. Багдановіча ў Менску.

Музей стаў адным з цэнтраў 
грамадзянскай супольнасьці – у ім 
былі зарэгістраваныя бадай з 50 
разнастайных недзяржаўных ар
ганізацыяў. У хатцы на Рабкораў
скай адбываліся першыя ўніяц
кія набажэнствы, і засядала ўпра
ва БНФ. Праводзіліся сотні мера
прыемстваў, кожны год выдавалі
ся кнігі. Паводле словаў Бяляцка
га, жыцьцё і творчасьць Багдано

віча дасьледаваліся на такім вы
сокім навуковым узроўні, якога ця
пер ня мае аніводзін іншы музей.

Гэты перыяд, калі можна было 
змагацца не "супраць", а "за", цяг
нуўся нядоўга. Алесь кажа, што 
мы пераацанілі рэвалюцыйны па
тэнцыял народу – ён хутка пачаў
ся і хутка скончыўся. Разьвітань не 
з верай у непазьбежнасьць дэма
кратычных пераменаў было най
больш балючым. Усё зробленае 
за папярэднія паўтара дзясяткі га
доў ламалася пад аднаго чалавека. 
Калі за 10 гадоў да таго грамадзтва 
патрабавала стварэньня "Тутэй
шых" і БНФ, то ў 1996м была неаб
ходная арганізацыя, якая б дапама
гала кожнаму канкрэтнаму чалаве
ку абараняць свае базавыя правы. 
Бяляцкі гэтую патрэбу адчуў хутчэй 
за іншых, памятаючы пра тое, як у 
1988м калегі сабралі грошы, каб 
апла ціць ягоны штраф. На хвалі 
рэ прэсіяў падчас масавых акцыяў 
увес ну 1996 году ён заснаваў пра
ваабарончую арганізацыю "Вясна".

Да 2003 году, калі арганізацыя 
была забароненая беларускімі 
ўладамі, яна пасьпела стварыць 
моц ную агульнанацыянальную 
структуру. Нягледзячы на нелегаль
ны статус ва ўласнай краіне – "Вяс
на" паўнавартасны сябра міжна
роднай супольнасьці правааба
рончых арганізацыяў. Ужо пасьля 
фактычнага закрыцьця "Вясна" ста
ла сябрам Міжнароднай федэра
цыі за правы чалавека – FIDH, а 
Бяляцкі яе віцэпрэзідэнтам.

Адшыхтаваная мадэль неза
лежнай структуры, ужо ня раз 
апра  баваная Бяляцкім, хутка ада
п тавалася да ўмоваў персаналісц
кага рэжыму. Вясноўцы назіра
юць за выбарамі, навучаюць пра
вам чалавека, дапамагаюць кан
крэтным людзям, змагаюцца су
праць сьмяротнага пакараньня. 
Кіраўнік "Вясны" Алесь Бяляцкі 
прыходзіць у суды, раздае ўлёт

кі на вуліцах, стаіць у пікетах пры 
любым надвор’і і носіць цішотку 
"Не  – сьмяротнаму пакараньню". 
Гэта і ёсьць ягоны спосаб працы.

У 2006 годзе Вацлаў Гавел  уга
нараваў Алеся Бяляцкага прэміяй 
Homo Homini. У 2008 яе атрымаў 
кітайскі дысідэнт і будучы нобе
леўскі лаўрэат Лі Сяобо. Алеся 
вылучылі на Нобелеўскую прэмію 
міру ў тым жа 2006 годзе.

А 3 кастрычніка 2011 году быў 
заснаваны аргкамітэт па вылучэнь
ні Алеся Бяляцкага на Нобелеў
скую прэмію міру 2012.

Алесь Бяляцкі жанаты з гоме
льскай талакоўкай Наталяй і мае 
22гадовага сына Адама. Ната
ля працуе выкладчыцай, а Адам 
скончыў Беларускую акадэмію 
мастацтваў і атрымаў прафесію 
рэжысёра тэлебачаньня. Алесь 
з гонарам распавядаў пра тое, 
што сын удзельнічаў ва ўсіх ак
цыях маўклівага пратэсту і ў сеці
ве доўгі час блукала ягоная фотка 
з подпісам "Гэты хлопец першым 
спыніў машыну на прасьпекце". 
Калі Алесь ужо сядзеў у СІЗА, Ада
ма затрымалі на адной з акцыяў 
"Стопбензін" і асудзілі да штрафу.

4 жніўня 2011 году Алеся Бя
ляцкага арыштавалі. Ён абвіна
вачаны ва ўтойваньні прыбыт
каў у асабліва буйным памеры (ч. 
2 арт. 243 Крымінальнага кодэк
су). Міністэрства юстыцыі Літвы і 
Ген пракуратура Польшчы выдалі 
беларускім уладам інфармацыю 
пра рахункі Алеся Бяляцкага ў за
межных банках. На гэтыя рахункі 
паступала фінансавая дапамога 
пацярпелым ад рэпрэсіяў. Алесь 
можа быць зьняволены на 7 гадоў.

Беларускія ўлады сьцьвярджа
юць, што перасьледуюць Бяляц
кага выключна на эканамічных, 
а не палітычных падставах. Фар
мальна яны маюць рацыю. Ад
нак, законы, якія нібыта парушыў 
Алесь, створаныя толькі для таго, 
каб групе людзей, якая, выглядае, 
узурпавала ўладу ў нашай краіне, 
было зручна распараджацца ёю ў 
сваіх інтарэсах. Такія законы ніяк 
не абараняюць усіх іншых грама
дзянаў. І гэта цалкам пацьвяр
джаюць факты, якія зьбірае "Вяс
на" ў бюлетэні "Права на волю" 
і штогадовым Аглядзехроніцы 
парушэнь няў правоў чалавека.

Алесь Бяляцкі прыняў рашэнь
не застацца ў Беларусі, ужо веда
ючы, што трапіць у турму. Так ён 
сьцьвердзіў права кожнага бела
рускага грамадзяніна адстойваць 
свае правы ў сваёй краіне. Гэта 
абсалютна роўнае спаборніцтва 
аднаго чалавека і цэлай сістэмы.

І Алесь Бяляцкі перамог.
Аляксандра Дынько, 

Радыё Свабода.

Алесь БЯЛЯЦКІ на мітынгу Вольных прафсаюзаў, 1995 год.

Увечары 1 кастрычніка з Ма
гілёўскай калоніі №15 вызва
лены Дзьмітры Ус, асуджаны 
да пяці з паловай гадоў зьняво
леньня за арганізацыю "маса
вых беспарадкаў" 19 сьнежня 
2010 году ў Менску. Ён вызва
лены паводле ўказу Лукашэн
кі аб памілаваньні. Прашэньня 
аб памілаваньні не пісаў, хоць 
яму некалькі разоў прапаноўва
лі. Найцяжэйшым часам у няво
лі Ус назваў першыя дні пась

У судзе Маскоўскага раёну 
Мен  ску 28 верасьня і 12 кастрыч
ніка пад старшынствам суддзі 
Алены Рудніцкай, з удзелам дзяр
жаўнага абвінаваўцы пракурора 
Пракуратуры Маскоўскага раёну 
Менску Сяркова адбыўся судо
вы разгляд крымінальнай спра
вы Сьвятаслава Барановіча, які 
абвінавачваўся па ч. 2 арт. 293 КК 
Рэспублікі Беларусь (непасрэдны 
 ўдзел у масавых беспарадках).

12 кастрычніка суд прызнаў аб
вінавачанага вінаватым ва ўчы
нень ні злачынства, прадугледжа
нага ч. 2 арт. 293 КК Рэспублікі 
Беларусь, і прысудзіў да абмежа
ваньня волі на тры гады без накі
раваньня ва ўстанову адкрытага 
тыпу. Суд ужыў у дачынень ні да 
Сьвятаслава Барановіча арт. 70 КК 
Рэспублікі Бела русь і палі чыў маг
чымым вынесь ці прысуд, мен шы 
за мінімальную мяжу, прадугле
джаную ч. 2 арт. 293 КК Рэспублікі 
Беларусь. Такая магчымасьць,  
на думку суда, зьвязаная з наяў
насьцю зьмякчальных акаліч
насьцяў, а менавіта – маладога 
ўзросту Барановіча і наяў насьці 
месца працы.  

Праваабарончы цэнтр "Вяс
на", нягледзячы на тое, што пры
суд падаецца мяккім, лічыць, што 
гэты прысуд не адпавядае фак
тычным матэрыялам справы, а 
таму зьяўляецца незаконным.

 1. У судовым працэсе, як і ў 
папярэдніх, не прадстаўленыя 
неабходныя доказы таго, што 19 
сьнежня 2010 г. падчас мірнай 
акцыі пратэсту супраць фаль
сіфікацыі прэзідэнцкіх выбараў 
мелі месца масавыя беспарадкі, 
прадугледжаныя арт. 293 КК Рэс
публікі Беларусь, а менавіта пад
палы, пагромы, гвалт над асобай, 
зьнішчэньне маёмасьці,  узброены 
супраціў прадстаўнікам права
ахоўных органаў і органаў улады.

2. У судзе так і не былі прад
стаўленыя дакладныя доказы 

таго, што абвінавачаны ўчыніў 
хоць адно з дзеяньняў, якія дыс
пазіцыяй артыкулу 293 КК Рэс
публікі Беларусь аднесеныя да 
масавых беспарадкаў.

3. Шэраг судовых матэрыя
лаў, у першую чаргу відэаматэ
рыялаў, могуць быць непасрэд
ным доказам таго, што Барано
віч учыніў іншыя правапарушэнь
ні, якія могуць кваліфікавацца як 
дробнае хуліганства. Так, у высту
пе ў спрэчках дзяржаўны абвіна
ваўца ня даў ацэнку паказань
ням шмат лікіх пацярпелых, а ме
навіта Вадзіма Сміронава, Сяр
гея Масаль скага, Сяргея Палая, 
Дзьмітрыя Шпака, якія засьвед
чылі, што не бачылі, каб сам абві
навачаны ці іншыя ўдзель нікі сходу 
наносілі ўдары, учынялі пагромы, 
падпалы, аказвалі  ўзброены су
праціў супрацоўнікам міліцыі. Ад
зінай падставай, на якую спаслаў
ся пракурор, стала тое, што ў ана
лагічных працэсах ужо знайшло 
сваё пацьверджаньне ўчы неньне 
19 сьнежня 2010 г. у Менску маса
вых беспарадкаў. Такім чынам, ні 
дзяржаўны абвінаваўца, ні суд не 
далі ацэнку паказаньням пацяр
пелых, сьведчань ням сьведкаў і 
абвінавачанага, з якіх вынікала, 
што ў Менску ня мелі месца маса
выя беспарадкі. 

АдсутнАсьць сАмогА фАкту 
мАсАвых беспАрАдкАў
19 сьнежня 2010 г. у Менску 

акцыя пратэсту насіла мірны ха
рактар. Толькі невялікая група, ня 
больш за 20 чалавек, адхілілася 
ад мірнага характару акцыі і пры
няла ўдзел у гвалтоўных дзеянь
нях. Частка гэтых асобаў рабілі 
гэта з хуліганскіх меркаваньняў, 
але іх дзеяньні не суправаджаліся 
пагромамі, падпаламі,  узброеным 
супрацівам, гвалтам над асобай. 

Масавыя беспарадкі праду
гледжваюць прамы намер на 

іх учыненьне, узгодненасьць у 
дзеяньнях асобаў, неўтаймава
насьць натоўпу. Сьведкі паказа
лі, што ў руках у дэманстрантаў 
не было бачна прадметаў, якія 
маглі б выкарыстоўвацца для 
гвалтоўных дзеяньняў (не было 
чаранкоў ад рыдлёвак, ледару
баў, рыдлёвак, сякер). Супраць
праўныя дзеяньні былі спыне
ныя адразу, як толькі зьявіліся 
супрацоўнікі міліцыі, якія доўгі 
час дэманстратыўна не ўмеш
валіся ў дзеяньні правапару
шальнікаў, ніякім чынам не спы
няючы іх.

докАзнАсьць віны
Ніводны з сьведкаў альбо 

пацярпелых не паказаў, што ба
чыў, як абвінавачаны наносіў 
удары супрацоўнікам міліцыі ці 
па дзьвярах будынка. Сам аб
вінавачаны патлумачыў, што ён 
атрымаў удар па галаве дубін
кай, быў у шокавым стане, сьця
каў крывёю і ў такім стане нанёс 
некалькі ўдараў гумавай дубін
кай, якую выцягнуў з вакна Дому 
Ураду, па шчытах супрацоўнікаў 
міліцыі, не імкнучыся патрапіць 
па іх ці нанесьці ім шкоду.

высновА
Асуджэньне абвінавачанага 

Сьвятаслава Барановіча па ч. 2  
арт. 293 КК Рэспублікі Бела русь 
зьяўляецца незаконным і па
літычна матываваным.

Прысуд незаконны

Дзьмітры Ус на волі ля арышту. У калоніі ён сядзеў 
пераважна з асуджанымі за фі
нансавыя злачынствы і за нар
котыкі. Дзьмітры Ус заявіў, што 
ў наступным годзе абавязкова 
возь ме ўдзел у выбарах у пар
ламент. Сказаў, што будзе па
ранейшаму патрабаваць зьме
ны выбарчага закону. Калі вы
бары будуць сапраўды дэма
кратычнымі, ён не сумняецца, 
што яго выберуць у парламент. 

За кратамі працягваюць за
ставац ца экскандыдаты ў прэ
зідэнты Андрэй Саньнікаў і Міко
ла Статкевіч.

Сьвятаслаў БАРАНОВІЧ.

Дзьмітры УС.

10 кастрычніка, у Cусьветны 
дзень барацьбы супраць сьмя
ротнага пакараньня, правааба
ронцы, грамадзкія актывісты і 
маладыя валанцёры ў сталіцы 
і рэгіёнах краіны правялі акцыю 
супраць выкарыстаньня ў Бела
русі сьмяротнай кары.  

У Менску актывісты кампаніі 
"Праваабаронцы супраць сьмярот
нага пакараньня" выйшлі на прась
пект Незалежнасьці, каб нагадаць 
мінакам, што ў Беларусі дагэтуль 
дзяржава забівае людзей. Інфар
мацыйныя буклеты, паводле сло

"Сьмерць кожнага Чалавека 
прыніжае і мяне, бо я адзіны 

з усім чалавецтвам ..."
Джон Дон, ангельскі паэт XVI ст.

Кожны з нас памятае пачуць
цё трывогі і дыскамфорту, якое 
ўзьнікае пры выглядзе таго, як 
абражаюць і зьневажаюць іншага 
чалавека. Гэта пачуцьцё, хутчэй 
за ўсё, выкліканае відавочным 
парушэньнем няпісанага пагад
неньня аб узаемнай павазе па
між людзьмі. Мусіць, нішто не кі
дае такога сур'ёзнага выкліку ча
лавечай годнасьці, як вынесенае 
судом рашэньне аб забойстве. 
Натуральна, у большасьці краі
наў, якія практыкуюць сьмярот
нае пакараньне, такія прысуды 
выносяцца якраз людзям, што 
праявілі непавагу да сьвятасьці 
чалавечага жыцьця. Але ці мож
на аплаціць жыцьцё пазбаўлень
нем жыцьця?

Сьмяротнае пакараньне – 
вель  мі эмацыйная тэма. І тыя, 
хто падзяляючы пазіцыю Еўра
пейскага зьвя зу  лічыць,  што 
яно зьневажае неад дзельную 
і неад'емную годнасьць кожна
га чалавека, ува ходзіць  у скла
даную сферу філасофіі. Але той 
факт, што ўсё больш  і больш  краі
наў у сьвеце адмяняюць сьмярот

"Не – сьмяротнаму пакараньню!"

ваў праваабаронцаў, людзі бра
лі зацікаўлена, і было шмат не
раўнадушных да гэтай праблемы 
грамадзянаў, з некаторымі нават 
атры малася падыскутаваць.   

Буклеты "Не – сьмяротнаму па
караньню!" праваабаронцы і гра
мадзкія актывісты распаўсюджва
лі ў той дзень у Баранавічах, такім 
чынам далучыўшыся да агульна
рэспубліканскай кампаніі "Права
абаронцы супраць сьмяротнага 
пакараньня". Мерапрыемства ад
бывалася ў цэнтры гораду: ля кра

маў, прыпынкаў, у маладым пар
ку па вуліцы Камсамольскай, дзе 
заўсёды шмат мінакоў. І моладзь, і 
людзі старэйшага ўзросту ахвотна 
бралі інфармацыйныя матэрыя
лы і ўступалі ў дыскусію з права
абаронцамі наконт "забойства 
злачынцаў". Падчас гэтых дыс
кусіяў арганізатары акцыі высьвет
лілі, што каля паловы апытаных 
грамадзянаў адмоўна ставяцца 
да гэтага віду пакараньня і лічаць, 
што Беларусі трэба ўводзіць мара
торый на сьмяротную кару.

Гэта прыніжэньне чалавечай годнасьці 
ную кару, кажа ў падтрымку гэта
га аргументу. Адносна нядаўна, 
у 1977 годзе, ад яе адмовіліся 16 
краінаў. З 58 краінаў, якія захавалі 
сьмяротную кару ў заканадаўст
ве, менш за палову ўжываюць яе 
на практыцы. У Еўропе толькі Бе
ларусь працягвае ўжываць сьмя
ротнае пакараньне.

Тыя, хто выступае ў аба
рону сьмя ротнага пакарань
ня, кажуць пра тое, што яно 
служыць "натураль наму права
суддзю" і пры носіць неабход
нае заспакаень не родным ахвя
раў злачынстваў. Аднак далёка 
ня ўсе родныя ахвя раў лічаць, 
што гора і гнеў, якія яны адчува
юць, становяцца слабей пась ля 
пакараньня сьмерцю злачын
цы. Некаторыя, наадварот, лі
чаць, што гвалт толькі спара
джае новы гвалт, і гэтая спіра
ль закручвае і вінаватых, і неві
наватых. Яскравым сьведчань
нем гэтага служыць прыклад Рут 
Эліс, апошняй жанчыны, асуджа
най да сьмяротнага пакараньня 
ў 1955 годзе ў Вялікабрытаніі за 
забойства свайго палюбоўніка. 
Яна заплаціла сваім жыцьцём за 
жыцьцё, якое яна адабрала. Але 
гвалт на гэтым не спыніўся. Яе 
муж і сын учынілі самагубствы, 
а многія  ўдзельнікі судовага пра

цэсу да канца жыцьця не акрыялі 
ад здарэньня.

Амерыканскі вучоны Дэвід 
Гарланд дасьледаваў уплыў 
сьмя ротнага пакараньня на суд
дзяў, уцягнутых у вынясеньне 
сьмяротнага прысуду, а таксама 
на тых, хто прыводзіць прысуд у 
выкананьне. Ён мяркуе, што яны 
трапляюць у сітуацыю "культур
най супярэчнась ці, у якой ад іх 
чакаец ца адначасова паслушэн
ства закону і парушэньне закону, 
з прычыны чаго яны апынаюцца 
ў нязручнай прасторы паміж ку
льтурнымі нормамі ліберальнага 
гуманізму і прававой практыкай 
пакараньня злачынцаў".

Пакараньне сьмерцю Рут Эліс 
у 1955 годзе абвастрыла ў бры
танскім грамадзтве дыскусію аб 
тым, як санкцыянаванае дзяржа
вай забойства можа ўзгадняцца 
з абавязкам дзяржавы абара
няць год насьць сваіх грамадзя
наў. Пяць дзясят тысячаў чалавек 
падпісалі петыцыю аб памілава
ньні Рут. У дзень яе кары адна з 
буйных брытанскіх газет асудзіла 
тое, што адбылося, такімі слова
мі: "толь кі адна якасьць надае год
насьці чалавечаму роду і ўзвы шае 
нас над жывёламі. І менавіта ў 
гэтым мы адмовілі ёй – у літасьці 
і надзеі на выратаваньне".

Менск, 10 кастрычніка 2011 году.

Менск, 10 кастрычніка 2011 году.

Два дзясяткі чалавек выйшлі 3 
кастрычніка на плошчу Свабоды 
ў Менску з плакатамі: "Чыноўнікаў 
да адказнасьці", "Адміністрацыя 
прэзідэнта – надзейны абаронца 
ад беззаконьня ў краіне", "Ашу
канцаў да адказу". Удзельнікі ак
цыі лічаць, што іхніх сваякоў асу
дзілі незаконна.

8 верасьня група грамадзянаў 
падала заяўку ў Менгарвыканкам 
на пікет.

Кіраўніца акцыі Тамара Сяргей 
кажа, што да ідэі правесьці акцыю 
ўдзельнікі грамадзянскай ініцыя
тывы прыйшлі пасьля таго, як 5 
верасьня іх у чарговы раз адмовіў
ся прыняць старшыня Вярхоўнага 
суда Валянцін Сукала.

"10 сьнежня кіраўнік Адмініст
рацыі прэзідэнта Уладзімір Ма
кей паабяцаў нам стварыць не
залежную камісію па вывучэньні 
праблемы адпісак з органаў суда 
і пракуратуры на скаргі грамадзя
наў. Мы спадзяваліся, што праца 

Дэпутатка Бундэстагу Мары
луіза Бэк адрэагавала на апош
нія зьмены ў беларускім зака
надаўстве. "Ніякага чэмпіянату 
сьвету па хакеі ў Беларусі!" – 
з гэткімі словамі зьвярнулася 
яна да Міжнароднай федэрацыі 
па хакеі з шайбай (IIHF). Пад
ставай для заявы сталі апош
нія зьмены ў беларускім зака
надаўстве, "мэта якіх – уціск 
грамадзян скай суполь насьці і 
апазіцыі".

"Прынятыя кішэнным парла
ментам у рэжыме сакрэтнась ці 

камісіі прывядзе да перагляду на
шых спраў. Аднак да гэтага часу 
мы ня можам азнаёміцца з выніка
мі працы гэтай камісіі, бо чыноўнікі 
спасылаюцца на тое, што ма
тэрыялы яе дзейнасьці складаюць 
службовую перапіску. Пры гэтым 

большасьць спраў удзельнікаў 
ініцыятывы так і не былі перагле
джаныя, а старшыня Вярхоўнага 
суда і генпракурор адмаўляюць 
нам у прыёме", – распавяла спн. 
Сяргей журналістам.

Тамара Сяргей заявіла, што 
ўдзель нікі акцыі будуць прыхо
дзіць на плошчу Свабоды што дня 
цягам месяца.

Сьпецназаўцы ў форме і ў цы
вільным разагналі акцыю. Шэсьць 
чалавек закінулі ў аўтобус і ад
везьлі ў міліцыю. Жанчыны, якія 
засталіся на волі, распавялі, што 
міліцыянеры іх абражалі і нецэн
зурна лаяліся.

У міліцыі высьветлілі асобы 
затрыманых. Вядомыя прозь вішчы 
пяці чалавек. Гэта Тамара Сяргей, 
Валянціна Каваленка, Аляксандр 
Каваленка, Любоў Санкевіч, Мары
на Мельнік, Аляксандр  Сафонаў. 
Сярод затрыманых жанчына, якая 
прыехала на пікет з Віцебску.

"Ашуканцаў да адказу" 
Міліцыя разагнала пікет, які спрабавалі зладзіць маці асуджаных 

папраўкі аб палітычных партыях 
і грамадзкіх аб’яднаньнях, а 
таксама прапанаваныя папраўкі 
аб КДБ нарэшце паказваюць 
сапраўдны твар дыктатара Лу
кашэнкі, – гаворыцца ў заяве. – 
У Беларусі і дагэтуль назіраўся 
перасьлед пратэстаў грамадз
касьці ды ціск на грамадзянскую 
супольнасьць, у КДБ ужыва
лі катаваньні супраць дысідэн
таў, у краіне зьнікалі апаненты 
рэжыму. Цяпер жа парушэньні 
дэмакратыі і правоў чалавека 
легітымізаваныя.

Беларусь, такім чынам, разь
віталася з міжнароднай суполь
насьцю. Дыктатар Лукашэнка даў 
зразумець, наколькі ён у часы 
сур’ёзнага эканамічнага крызісу 
баіцца магчымых пратэстаў на
сельніцтва.

Краіна, якая адкрыта топча 
нагамі дэмакратыю і правы ча
лавека, ня можа быць гаспады
няй чэмпіянату сьвету па хакеі ў 
2014 годзе. Мы заклікаем Міжна
родную федэрацыю хакею, каб 
гэтае сусьветнае першынства не 
праходзіла ў Беларусі".

"Ніякага чэмпіянату сьвету па хакеі ў Беларусі!"

Менск, 3 кастрычніка 2011 году.


